ՀԻՄՆԱՎՈՐՈՒՄ

 «Հայաստանի Հանրապետության կառավարության 2011 թվականի օգոստոսի 18-ի N1180-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 
	Իրավական ակտի անհրաժեշտությունը

	«Արտակարգ իրավիճակներում բնակչության պաշտպանության մասին» Հայաստանի Հանրապետության օրենքի 8-րդ հոդվածը, «Քաղաքացիական պաշտպանության մասին» Հայաստանի Հանրապետության օրենքի 5-րդ հոդվածը և 8-րդ հոդվածի բ) կետը նախատեսում է բնակչության տարահանումը, իսկ նույն օրենքի 13-րդ հոդվածի զ) կետը` նյութական և մշակութային արժեքների տարահանումը: «Հայաստանի Հանրապետության կառավարության 2011 թվականի օգոստոսի 18-ի թիվ 1180-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է նրանից, որ առկա իրավական դաշտում բացակայում է վտանգավոր տարածքից նյութական և մշակութային արժեքների տարահանման պլանավորման, ապահովման կազմակերպման ու իրականացման մեխանիզմը: 

	Ընթացիկ իրավիճակը և խնդիրները

	Բնակչության տարահանման հիմնական խնդիրները կանոնակարգվում են  Հայաստանի Հանրապետության կառավարության 2011 թվականի օգոստոսի 18-ի «Վտանգավոր տարածքից բնակչության տարահանման կարգը հաստատելու մասին»  № 1180-Ն որոշմամբ, որտեղ  ռազմական դրության և արտակարգ իրավիճակների ժամանակ նյութական և մշակութային արժեքների տարահանման պլանավորումը, կազմակերպումը և իրականացումը բացակայում է: Առաջացել է անհրաժեշտություն միասնականացնելու բնակչության,  նյութական և մշակութային արժեքների տարահանման իրականացման ու կազմակերպման կարգը: 

	Տվյալ բնագավառում իրականացվող քաղաքականությունը

	Ներկայումս տարահանման մարմինների փաստաթղթերը միասնականացվում են: Բնակչության, նյութական և մշակութային արժեքների տարահանման պլանավորումը, կազմակերպումը և իրականացումը հանդիսանում է ռազմական դրության և արտակարգ իրավիճակների ժամանակ տարահանման մարմինների հիմնական խնդիրներից մեկը: 

	Կարգավորման նպատակը և բնույթը

	Կարգավորել վտանգավոր տարածքից բնակչության, նյութական և մշակութային արժեքների տարահանման կարգը, որը կկանոնակարգի տարահանման միջոցառումների իրականացումը և կբարձրացնի դրանց արդյունավետությունը:

	Նախագծի մշակման գործընթացում ներգրավված ինստիտուտները  և անձինք

	Նախագիծը մշակվել է ՀՀ արտակարգ իրավիճակների նախարարության կողմից, հաշվի առնելով շահագրգիռ մարմինների կարծիքները: Մշակման գործընթացում այլ ինստիտուտներ և անձինք չեն ներգրավվել:

	Իրավական ակտեր, որոնց հիման վրա կամ որոնցից օգտվելով մշակվել է նախագիծը

	«Հայաստանի Հանրապետության կառավարության 2011 թվականի օգոստոսի 18-ի թիվ 1180-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը մշակվել է «Քաղաքացիական պաշտպանության մասին», «Արտակարգ իրավիճակներում բնակչության պաշտպանության մասին», «Իրավական ակտերի մասին» Հայաստանի Հանրապետության օրենքների և Հայաստանի Հանրապետության կառավարության 2011 թվականի օգոստոսի 18-ի «Վտանգավոր տարածքից բնակչության տարահանման կարգը հաստատելու մասին»  № 1180-Ն որոշման հիման վրա:

	Ակնկալվող արդյունքները

	Ռազմական դրության և արտակարգ իրավիճակների ժամանակ վտանգավոր տարածքից բնակչության, նյութական և մշակութային արժեքների տարահանման գործուն կարգի առկայությունն է:

	ՏԵՂԵԿԱՆՔ

«Հայաստանի Հանրապետության կառավարության 2011 թվականի օգոստոսի 18-ի N 1180-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի կապակցությամբ պետական բյուջեում ծախսերի և եկամուտների ավելացման կամ նվազեցման մասին

	«Հայաստանի Հանրապետության կառավարության 2011 թվականի օգոստոսի 18-ի թիվ 1180-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազում չի առաջացնում:

	ՏԵՂԵԿԱՆՔ

«Հայաստանի Հանրապետության կառավարության 2011 թվականի օգոստոսի 18-ի N 1180-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտության մասին

	 «Հայաստանի Հանրապետության կառավարության 2011 թվականի օգոստոսի 18-ի թիվ 1180-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը այլ նորմատիվ իրավական ակտերի ընդունման անհրաժեշտություն չի առաջացնում:

